
EH Bildu Nafarroa talde parlamentarioari atxikitako foru-parlamentari Oihana Gallo San Román andreak, Legebiltzarreko Erregelamenduan ezarritakoaren babesean, honako galdera hauek egiten dizkio Nafarroako Gobernuko Etxebizitzako, Gazteriako eta Migrazio Politiketako Departamentuari, idatziz erantzun ditzan:
SOS Arrazakeria elkarteak aurkeztutako “Etxeko langileen kontrako arrazakeria- eta indarkeria-adierazpenak” izeneko urteko txostenaren arabera, egiturazko arrazakeria eta arraza-diskriminazioa adierazpen diskriminatzaileen bidez zertzen dira, etxeko eta zainketen esparruan lan egiten duten emakume migratzaile eta arrazializatuen esperientzietan ikus daitekeenez.
SOS Arrazakeria Federazioaren txostenaren arabera, etxeko eta zainketen esparruko langile migratzaileen ia % 66k jasan du arraza-diskriminazioren bat.
Hori dela-eta, honako galdera hauek egiten ditut, idatziz erantzuteko:
• Etxeko eta zainketen esparruko langileen aurkako zenbat diskriminazio-kasu artatu dituzte Migrazio Politiketako Zuzendaritza Nagusiko zerbitzuek? Nola jokatu da kasu horietan?
• Prestakuntzako zenbat esku-hartze egin dira antiarrazakeriari eta feminismoari buruz zainketetan eta mendekotasunean esku hartzen duten langileekin?
• Arrazakeriaren aurkako Planean aipatzen diren arraza-diskriminazioko, xenofobiako edo intersekzionaleko gertakarien aurrean jarduteko eta salatzeko protokoloetan, berariaz jasotzen al da etxeko eta mendekotasuneko langileen diskriminazioaren kasua?

